
历代  

浑源神川诗文 北岳恒山诗文 

(六)金元朝 刘祁诗词 

翠屏峰 编辑 

刘祁(1203-1250),字京叔,号神川遁士,浑源人.1229 年金朝进士. 金元之际著名的文学家

和历史学家.著作有”归潜志”,”神川遁士集”等. 晚年在龙山上归潜堂隐居.”神川遁

士集”已失传, 现有”归潜志”存世,”为金朝之重要历史资料.父亲刘从益, 为金朝进

士,祖父刘挥,金朝状元. 

 

征夫词 

作者 金元朝 刘祁 

顽云漠漠秋天黑,冷雨潇潇和雪滴.途中骑士衣裳单,半夜衔枚赴灵壁.中州近岁雨雪多,只

因戍马窥黄河.将军锦帐衣千袭,马上挥鞭传令急.但令保暖度朝夕,一死沙场吾不惜.九重

日望凯歌归,安知中路行逶迤.愿将舞女缠头锦,添作征人身上衣. 

征妇词 

作者 金元朝 刘祁 

青灯荧荧照空壁,绮窗月上莎鸡泣.良人沙塞远从军,独妾深闺长太息.忆初痴小嫁君时,谓

君不晚拥旌麾.如何十载尚舆隶,东屯西戍长奔驰.秋风戎马临关路,千里持矛关上去.公家

事急将令严,儿女私情那得顾? 恨妾不为金鞲靫,在君腰下随风埃.恨妾不为龙泉剑,在君手

内飞光焰.慕君不得逐君行,翠袖斑斓空血染.君不见重瞳凤驾游九疑(山头),苍梧望断犹不

归.况令沙场征战地,千人同去几人回!君回不回俱未见,妾心如石那可转.  

 

古意二首 

作者 金元朝 刘祁 

(一) 

庭前有桂树,绿地何离批.秋风动地起,飘零将安归.高飞入清云,下飞落污泥.贵贱既偶尔,

孰为喜与悲. 

(二) 

秋江有芙蓉,颜色好鲜浓.褰裳欲采折,水深不可涉.严风下飞霜,芳艳空惆歇.怅望一长叹,

临川无桂擑(木旁). 

怀长源 

作者 金元朝 刘祁 

凉月夜加水, 秋风吹紫兰.独居怅无聊,佳人阻河山.山河邈千里,相望何时已.云横雁影沈,

露下虫声起.烽火照中州,西南杀气浮.君居刘山下,果若向时不.人生有离别,但惜知音绝.

匣内卧青龙,光芒射秋月.(水卡)水碧参差,叶飞空树枝.如何相忆处,还值暮秋时. 

送雷伯威 

作者 金元朝 刘祁 

朔风起天未,落木鸣空山.冷霜正凝(水互),游自子百里还.出郭送将别,徘徊上高原.如何暌

离情,对此芳月阑.壮士志四方,不须涕九澜.人生非山海,会面亦不难.愿子崇明德,余功振

文翰.长因东南鸿,惠我金玉言.  

南京遇仙楼 

作者 金元朝 刘祁 

倚天突兀耸高楼,楼上人家白玉钩.落日笙歌迷(水卡)水,春风灯火似扬州.仙人已去名空

在,豪客同来醉未休.独倚来阑望明月,鸾旌依约认重游. 

留春曲 



作者 金元朝 刘祁 

絮飞冷屑龙(虫番)玉,花陨香摧风衔烛.批颊深林叫新绿,倚阑人唱春留曲.春光欲去如死

灰,明年暖风吹又来.何如日日长相守,典衣共醉花前杯.殷勤留春留不住,白日西驰水东注.

镜中丝发奈老何,君当持杯我欲歌. 

过陈司谏墓 

作者 金元朝 刘祁 

銮坡乌府旧游空,三尺孤坟野寺中.犹有恍时心不死,墓门昨夜起秋风. 

增杨宏道二首 

作者 金元朝 刘祁 

(一) 

忆昔逢君北渚秋,藕花香里醉轻丹.三年一别空回首,千里相思更倚楼.明月不随春物老,碧

山长带暮云愁.天平松竹黄花水,早晚柴车地共游.  

(二) 

思君一日如三载,两寄诗来慰我心.尘土愈知人世隐,风烟遥见海门深.贫来笑我尝痴坐,乱

后怜君更苦吟.历下亭前春水阔,扁舟何日重相寻. 

大(泰)山雅咏-素景门 

作者 金元朝 刘祁 

门峙城西堞,人休(木詹)北阴.唐(土皆)犹嶪嶪,汉柏更森森.且置千年调,聊澄万古心.(禾

念)闻贤刺史,罇酒傥相临. 

绝望顶 

作者 金元朝 刘祁 

长想东封在杳冥,此来何幸一同登.欲穷四海五边景,须到三峰最上层.川豁只疑秦塞近,云

开却却见楚江澄.天门受尽清凉供,回首人间正郁蒸. 

太平顶 

作者 金元朝 刘祁 



巉岩绝顶柱青天,遐想前朝一慨然.颂德秦碑空落日,纪功唐刻已秋烟.百年名利抛身外,万

里山川萃眼前.便拟诛茅成小隐,一声长啸白云边. 

寄益都李侯兼简叔能 

作者 金元朝 刘祁 

风尘千里暗貂裘,岂意天东作胜游.采石洲边逢李白,仲宣楼上得荆州.题诗坐对云门晚,载

酒来看石涧秋.回首清观如一梦,试将别意问东流. 

